
(əvvəli -ci səhifədə)

Əslində, Azərbaycan üçün Avropa Şu-
rasının özünün də heç bir əhəmiyyəti yox-
dur. Qurum bəşəri dəyərləri qorumaq na-
minə ortada olduğunu bildirirsə, görəsən, 
ölkəmizin iyirmi faizi işğal altında olanda 
nə edirdi  Növbətçi qətnamələrdən, mə-
nasız söz yığını bəyanatlardan uzaq 
obyektiv mövqe tuturdumu  Nə Avropa 
Şurası bir şeyə yarayırdı, nə də onun Par-
lament Assambleyası. 

İndi iddialarına baxın. Guya, Azər-
baycan imkan verməyibmiş ki, təşkilat 7 
fevral Prezident seçkilərində müşahidəçi 
qismində təmsil olunsun. üsusi dəvət 
gözləyirmişlər  Yaxşı, tutaq ki, AŞPA dəvət 
gözləyirmiş, bəs ermənipərəst buqələ-
mun qütbün digər təmsilçisi Avropa Par-
lamenti necə  Bu qurum özü açıqlayıb 
ki, Azərbaycanda keçiriləcək Prezident 
seçkilərinə müşahidəçi göndərməyəcək. 
Başqa nə etsin  Göndərdikləri şəxslər 
gəlib görəcəklər ki, xalq iqtidarı dəstək-
ləyir. Axı onlara bu ssenari lazım deyil. 
Elə AŞPA-ya da həmçinin. Bu eyni bezin 
qıraqları olan təşkilatlara xaos, anarxiya, 
hərcmərcilik səhnələri gərəkdir. Belə bir 
vəziyyət olmayandan sonra Azərbaycan-
da nə işləri var  lkəmizə seçki xüsu-
sunda hədyan yağdırmaq, böhtan atmaq 
üçün əsas yoxdursa, şübhəsiz, demokra-
tik seçki görmək də lazım deyil  

Torpaqlarımızın işğalından söz düş-
müşkən, Azərbaycan vaxtilə AŞ ailəsinə 
ona görə qoşulmuşdu ki, erməni təcavü-
zünün aradan qaldırılması üçün yeni bey-
nəlxalq platforma qazansın. Söhbət haqq 
və ədalət platformasından gedir. Avropa 
Şurasından, böyük ölçüdə nə haqq gör-
dük, nə də ədalət. Qeyd etdiyimiz kimi, 
gördüyümüz növbətçi, heç bir əhəmiyyəti 
olmayan bəyanatlar oldu. Lakmus kağızı-
na oxşar bəyanatlar... 

AŞ erməni işğalının davam etməsi 
üçün manipulyativ yol tutdu. Həqiqətləri 
öz adı ilə çağırmayaraq, elan etdiyi təməl 
insan hüquq və azadlıqları prinsiplərinə 
tüpürdü. Susqunluğu ilə işğalı leqallaş-
dırmağa, onun beyinlərdə möhkəmlən-
məsinə çalışdı. Çünki məqsədləri bir idi – 
nəyin bahasına olursa-olsun erməni avan-
türizmini qorumaq. 

İndi planları pozulub  Qəzəblənib-
lər  Azərbaycanda, guya siyasi məhbus 
var imiş. Görəsən, “insansevərlər” dinc 
azərbaycanlılar illərlə məhbusluqdan 
da ağır məcburi köçkün həyatı sürəndə, 

məhrumiyyətlərlə üzləşib ömürlərini çadır 
şəhərciklərində, vaqonlarda yurd həsrəti 
ilə için-için yanıb başa vuranda harada 
idilər  Yəqin, erməni konyakından içib 
ağızlarını köpükləndirirdilər  İndi nə edir-
lər  Heç şübhəsiz, erməni lobbi və diaspor 
təşkilatları içdiklərini zəhərə döndərir  
Yəqin, bu səbəbdən Azərbaycana məh-
dudiyyət qoyulmasına çalışırlar... 

Sən demə, xətirlərinə dəyib Laçın yo-
luna burunlarını soxmalarına imkan ver-
məmişik. Hə, erməni təəssübkeşliyini lap 
yaxından həyata keçirmələrinin qarşısını 
almışıq. Bəlkə, yaramazlıqlarına fürsət ta-
nımalı idik .. 

Ümumən, AŞPA-dakılar işğal dövrün-
də nə vaxtsa Ermənistanın qurumdakı 
səs hüququnu məhdudlaşdırmağı düşü-
nüblərmi  Sual ritorikdir. Düşünmələri 
heç cür mümkün deyildi. Axı bunlar yalnız 
Azərbaycanı “görüblər”. Qərəzlərini an-
caq ölkəmizin üzərinə töküblər. 

Təsəvvür edin, ruspərəst xunta reji-
mi illərlə Ermənistanda insan hüquq və 
azadlıqlarına həqarət nümayiş etdirdi, 
AŞPA-dakılardan səs çıxmadı. Görəsən, 
niyə  Səbəb çox sadədir - ermənipərəst-
lik heç bir siyasi mövqedən asılı olmayan 
xəstəlikdir

İndi istədikləri Ermənistandır. Rusiya-
ya qarşı duran, Moskvaya dönük çıxan 
ölkədir. Əlbəttə, belə bir Ermənistan na-
minə Azərbaycanın səs hüququnu məh-
dudlaşdırmaq da olar, hətta ölkəmizin qu-
rumdan çıxarılmasını tələb etmək də  

Nəzərə alaq ki, nanəcib prinsipsizlərin 
insan hüquqları anlayışı nağıldan başqa 
bir şey deyil. Buyurub xislətlərini nüma-
yiş etdirsinlər. Onsuz da erməni sevdası 
naminə hər cür yolverilməz davranışa baş 
vuracaqlarına zərrə qədər şübhə yoxdur...

Bəli, ərazi bütövlüyünü və suverenliyi-

ni tam bərpa edən Azərbaycana AŞPA-da 
yarımçıq, məhdud səslə təmsilçilik, əsla, 
lazım deyil. Bunu qurumun düşünməli 
beyinləri boş başlarına nə qədər tez ye-
ritsələr, bir o qədər yaxşıdır. Onlar onu 
da düşünsünlər ki, Azərbaycana AŞ-də 
təmsilçilik heç lazım da deyil. lkəmiz 
təşkilata üzv dövlətlərlə ikitərəfli əlaqələrə 
malikdir və bu əlaqələr yalnız Azərbaycan 
deyil, elə həmin dövlətlərin özləri üçün də 
gələcək naminə etibarlı təminatdır.  

Bir halda ki, Azərbaycan 2001-ci ildə 
AŞ-yə üzv olduqdan sonra, qurum ermə-
nipərəst, islamofob qüvvələrin anti-Azər-
baycan ritorikasının alətinə çevrilib, bizə 
lazımdırmı ki, bunun nəticəsi kimi İn-
san Haqları üzrə Avropa Məhkəməsinin 
qərəzli, siyasi motivli qərarları ilə üzləşək  
Ümumən, bizə bu məhkəmənin yurisdik-
siyasında qalmaq nəyə lazımdır  Əlbəttə, 
lazım deyil  

Təbii, Azərbaycan Avropa ailəsindən 
ayrılmaq istəməz. Sözlərimiz elə anla-
şılmamalıdır ki, biz özümüzü dünyadan 
təcrid etmək istəyirik. Belə deyil  Ortada 
aşkar mənzərə var. Mənzərə isə odur ki, 
Avropa təsisatları özlərinin eniş dövrünü 
yaşayırlar, batırlar. Prinsipsizlikləri sə-
bəbindən etimadlarını itirirlər. Dünyadan 
uzaqlaşan onlardır. Bu təsisatlar süni 
nəfəs aparatına qoşulmuş xəstələrə bən-
zəyirlər. Başqa bənzətmələr də tapmaq 
mümkündür. Ancaq buna vaxt sərf et-
məyə lüzum görmürük. 

Lüzum görmür və şans yaradırıq. 
AŞ-dəkilər əməlləri barədə yaxşı-yaxşı, 
soyuq başla düşünsünlər və nəticə çıxar-
sınlar. Ən əsası isə bir suala gecikmədən 
cavab tapsınlar – ambisioz Ermənistana, 
erməni avantürizminə görə Azərbaycan-
dan üz döndərməyə dəyərmi

Azərbaycana “yarımçıq AŞPA” 
lazım deyil!

Avropa Şurası Parlament Assambleyasının (AŞPA) qış sessiyasının plenar 
iclasında qurumun Bürosunun və Daimi Komitəsinin hesabatı dinlənilib və 
müzakirə olunub. 

Tədbirdə Azərbaycan nümayəndə 
heyətinin üzvü Rafael Hüseynov çıxış 
edib. O bildirib ki, Avropa Şurasının 75-
ci ildönümünün qeyd edildiyi cari ildə 
keçmişə və gələcəyə, Parlament As-
sambleyası adından qəbul olunan qə-
rarlara baxmaq zərurəti yaranıb.  

R.Hüseynov deyib ki, 75 yaşlı bir təş-
kilat qəbul etdiyi hər bir qərarı yüz dəfə 
ölçməlidir. İkili standartlardan, qərəzdən, 
sifarişli addımlardan imtina etməlidir. “  
əsrin sonlarında Avropa Şurasının Cə-
nubi Qafqaza doğru genişlənmək qərarı 
veriləndə bu təşkilat son dərəcə düzgün 
hərəkət etmişdi. Ancaq bu gün müəyyən 
qüvvələrin, ilk növbədə, ransanın bir-
başa təsiri ilə Azərbaycana qarşı burada 
aparılan siyasət narahatlıq və ciddi eti-
raz doğurur. Azərbaycan müasir tarixinin 
ən ağır problemini həll edib, ərazilərinin 
20 faizinin 30 ilə yaxın davam etmiş iş-
ğalına son qoyub. Qəribədir ki, illərlə bu 
münaqişənin həll edilməsində ATƏT-in 
Minsk qrupunun üzvlərindən biri kimi 
əsas vasitəçilərdən olan ransa bu gün 
bitmiş münaqişənin yenidən qızışdırılma-
sına ən ciddi cəhdlə çalışır”, – deyə R.Hü-
seynov bildirib. 

Azərbaycanlı deputat qeyd edib ki, 
iki dövlət sülh müqaviləsi imzalamağa 
yaxınlaşdıqca ransa ciddi cəhdlə buna 
mane olmaq istəyini gizlətmir. Ermənista-
nı silahlandırmaq təşəbbüsünü qətiyyən 
gizlətməyən ransa bunu dövlət səviyyə-
sində bəyan edir və bu istiqamətdə kon- 
kret addımlar atır. 

“Əsassız bəhanələrlə, Azərbaycanı, 
guya Avropa Şurası ilə əməkdaşlıqdan 
yayınmaqda ittiham edənlər, xüsusilə də 

ransa, əslində, Azərbaycanın Qarabağ 
Zəfərini həzm edə bilməyənlərdir. Bu təş-

kilatda təzyiqli hərəkətlərin kökü Parisdən 
gəlir. Təşkilatda prosedurları və qəlib-
ləşmiş qaydaları pozaraq, nümayəndə 
heyətimizə qarşı hər hansı təzyiqlər tət-
biq etmək həvəsinə düşənlər, Azərbay-
cana qarşı hərəkət edənlər bir mühüm 
tarixi həqiqəti unutmamalıdırlar. Azər-
baycanlıları qorxutmaq, onların azadlıq, 
suverenlik yolunda mübarizələrinə bir-
dəfəlik son qoymaq məqsədilə 1990-cı 
ilin yanvarında Sovet Ordusunun hərbi 
birləşmələri ölkəmizə hücum edib küt-
ləvi qırğınlar törətdilər. Ancaq bu hücum 
əks-nəticə verdi və SSRİ-nin dağılması 
Kremlin Bakıya bu hücumundan başladı. 
İstəməzdik ki, səmərəli əməkdaşlıq etdi-
yimiz Avropa Şurası ayrı-ayrı qüvvələrin 
təhriki ilə Azərbaycana qarşı başladığı 
qərəzli hücumlar nəticəsində eyni acı 
taleyi yaşasın. Avropa Şurasını daha 
qüvvətli etmək üçün indi daha çox yollar 
axtarmaq lazım olduğu vaxtda, təşkilatı 
içəridən parçalamaq, onun gələcəyi üçün 
təhlükələr yaratmaq əsla arzulanan deyil. 
Məkrli xətt tutanlar ağıllı olduqlarını xəyal 
etməsinlər. Bütün örtülü və açıq əməllər 
kənardan aydın görünür, hansı küləklərin 
haralardan əsdiyi də bizə çox yaxşı bəlli-
dir”, – deyə azərbaycanlı deputat avropalı 
həmkarlarını tutduqları səhv yoldan da-
şınmağa səsləyib.

R.Hüseynov: İstəməzdik ki, Avropa 
Şurası SSRİ-nin acı taleyini yaşasın

Beynəlxalq müșahidəçilər ölkədəki 
seçki mühiti barədə məlumatlandırılıb

Yanvarın 22-də Yeni Azərbaycan Partiyası Sədrinin müavini – Mərkəzi Aparatın 
rəhbəri Tahir Budaqov Müstəqil Dövlətlər Birliyinin iştirakçısı olan dövlətlərin 
Parlamentlərarası Assambleyası Şurası Katibliyinin rəhbərinin müavini, MDB 
PA yanında Demokratiyanın, parlamentarizmin inkişafının və vətəndaşların 
seçki hüquqlarına riayət olunmasının monitorinqi beynəlxalq institutunun 
(DİMBİ) direktoru İvan Muşket və fevralın 7-nə təyin edilmiş Azərbaycan 
Respublikası Prezidenti seçkiləri ilə əlaqədar MDB PA  müşahidə missiyasının 
digər üzvləri ilə onlayn formatda görüşüb.

İvan Muşket MDB PA müşahidə mis-
siyasının tərkibi və fəaliyyəti barədə mə-
lumat verib, keçiriləcək seçkilərə hazırlıq 
prosesini öyrənmək məqsədilə bu cür gö-
rüşlərin əhəmiyyətini vurğulayıb.

YAP Sədrinin müavini Yeni Azərbay-
can Partiyasının seçkilərə hazırlıq işləri 
haqqında məlumat verib. O, hazırda seç-

kiqabağı təşviqat kampaniyasının seçki 
qanunvericiliyi əsasında uğurla davam et-
dirildiyini vurğulayaraq yerli və beynəlxalq 
müşahidəçilərə seçki prosesinin bütün 
mərhələlərini izləmək üçün zəruri şəraitin 
yaradıldığını bildirib. 

XQ

“BİZ – Zəfər yoluna davam” soydaşlarımızı fəallığa çağırıb
Vyanadakı Azərbaycan Mədəniyyət Mərkəzində 7 fevral növbədənkənar 
prezident seçkiləri ilə əlaqədar yaradılmış “BİZ – Zəfər yoluna davam” 
təşəbbüs qrupunun təşkilatçılığı ilə Avstriyada yaşayan soydaşlarımızın 
toplantısı keçirilib.

lkəmizin Avstriyadakı səfiri Rövşən 
Sadıqbəyli çıxışında 20 Yanvar kimi fa-
ciəvi, eyni zamanda, qürurlu tarixə malik 
Azərbaycan xalqının bu gün ərazi bü-
tövlüyünü və suverenliyini tam bərqərar 
edərək, uğurlu gələcəyə doğru inamla 
irəlilədiyini bildirib. 

Diasporla İş üzrə Dövlət Komitəsinin 
sədr müavini Elşad Əliyev çıxışında Azər-
baycan dövlətinin xaricdə yaşayan soy-
daşlarımıza daim diqqət və qayğı göstər-
diyini, problemlərinin həllinə çalışdığını 
diqqətə çatdırıb. 

Müstəqilliyimizin bərpasından son-

ra bu il ilk dəfə işğaldan azad olunmuş 
ərazilərdə də seçki məntəqələrinin fəaliy-
yət göstərəcəyini deyən komitə sədrinin 
müavini səsvermə hüququ olan Azərbay-
can vətəndaşlarını prezident seçkilərində 
fəal iştiraka dəvət edib.

Təşəbbüs qrupunun üzvləri çıxış 
edərək soydaşlarımızı qarşıdan gələn 
növbədənkənar prezident seçkilərində 
fəal iştirak etməyə, dövlətimizin yanında 
olduqlarını, onun gələcəyinə biganə qal-
madıqlarını ifadə etməyə çağırıblar. 

XQ

2024-cü il fevralın 7-nə təyin edilmiş növbədənkənar 
Azərbaycan Respublikası Prezidenti seçkilərində 

Mərkəzi Seçki Komissiyasına daxil olmuş 19 yanvar 
2024-cü il tarixli 1 saylı müraciətə baxılması barədə 

Azərbaycan Respublikası Mərkəzi 
Seçki Komissiyasının qərarı

2024-cü il fevralın 7-nə təyin edilmiş 
növbədənkənar Azərbaycan Respubli-
kası Prezidenti seçkilərində namizədliyi 
öz təşəbbüsü ilə irəli sürülmüş Mətləb 
Əzizulla oğlu Mütəllimli Azərbaycan 
Respublikasının Mərkəzi Seçki Komissi-
yasına (bundan sonra – Mərkəzi Seçki 
Komissiyası) yazılı müraciət edərək na-
mizədliyinin müdafiəsi üçün imza toplan-
ması zamanı tərəfdarları olan şəxslərin 
müqavimətlə üzləşdiklərini, Sumqayıt və 
Gəncədə müxtəlif şəxslər tərəfindən imza 
vərəqələrinin götürüldüyünü və digər qa-
nun pozuntularının baş verdiyini iddia et-
mişdir.

Müraciət Azərbaycan Respublikası 
Seçki Məcəlləsinin (bundan sonra – Seç-
ki Məcəlləsi) 112-ci və 112-1-ci maddələ-
rinə və “Azərbaycan Respublikasının 
Mərkəzi Seçki Komissiyasına və dairə 
seçki komissiyalarına seçki hüquqlarının 
pozulması ilə əlaqədar şikayət və mü-
raciətlərin verilməsi və onlara baxılması 
qaydaları haqqında Təlimat”ın tələblərinə 
uyğun olaraq Mərkəzi Seçki Komissiya-
sının nəzdində ekspert qrupunun üzvü 
tərəfindən nəzərdən keçirilmiş, müra-
ciətdə Azərbaycan Respublikası Cinayət 
Məcəlləsi ilə nəzərdə tutulmuş əməllərin 
əlamətlərinin olması ehtimalına dair rəy 
verilmiş və Mərkəzi Seçki Komissiyasının 
iclasında baxılmışdır.

Bununla əlaqədar Seçki Məcəlləsinin 

112-1.5-ci və 112-1. .1-ci maddələrinə 
uyğun olaraq M.Ə.Mütəllimlinin müraciəti 
aidiyyəti üzrə araşdırılması üçün Azər-
baycan Respublikasının Baş Prokurorlu-
ğuna göndərilməlidir.

Mərkəzi Seçki Komissiyası yuxarı-
da göstərilənləri əsas götürərək, Seçki 
Məcəlləsinin 19.4-cü, 19.14-cü, 2 .2-ci, 
2 .4-cü, 112-ci, 112-1-ci maddələrinə 
və “Azərbaycan Respublikasının Mərkə-
zi Seçki Komissiyasına və dairə seçki 
komissiyalarına seçki hüquqlarının po-
zulması ilə əlaqədar şikayət və müra-
ciətlərin verilməsi və onlara baxılması 
qaydaları haqqında Təlimat”ın 7-ci hissə-
sinə əsasən ə  l

 2024-cü il fevralın 7-nə təyin edil-
miş növbədənkənar Azərbaycan Respub-
likası Prezidenti seçkilərində namizədliyi 
öz təşəbbüsü ilə irəli sürülmüş Mətləb 
Əzizulla oğlu Mütəllimlinin Mərkəzi Seç-
ki Komissiyasına daxil olmuş 19 yanvar 
2024-cü il tarixli 1 saylı müraciəti aidiyyəti 
üzrə araşdırılması üçün Azərbaycan Res-
publikasının Baş Prokurorluğuna göndə-
rilsin.

2  Bu Qərar dərc edildiyi gündən qüv- 
vəyə minir.

Azərbaycan Respublikası  
Nazirlər Kabinetinin Qərarı

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, Azərbaycan 
Milli Elmlər Akademiyasının təklifinə 
əsasən Azərbaycan Respublikasının 
Nazirlər Kabineti ə  l

 Azərbaycan Milli Elmlər Akademi-
yasının  

1.1. Abbasqulu Ağa Bakıxanov adı-
na Tarix İnstitutu Abbasqulu Ağa Ba-
kıxanov adına Tarix və Etnologiya İnsti-
tutu adlandırılsın

1.2. Arxeologiya, Etnoqrafiya və Ant-
ropologiya İnstitutu Arxeologiya və Ant-
ropologiya İnstitutu adlandırılsın.

2  Azərbaycan Respublikası Nazir-
lər Kabinetinin 2022-ci il 30 sentyabr 
tarixli 374 nömrəli Qərarı (Azərbaycan 
Respublikasının Qanunvericilik Toplu-
su, 2022,  9, maddə 1107) ilə təsdiq 
edilmiş “Azərbaycan Milli Elmlər Akade-
miyasının strukturu”nda 2.2-ci və 2.3-cü 
bəndlər aşağıdakı redaksiyada verilsin

“2.2. Abbasqulu Ağa Bakıxanov adı-
na Tarix və Etnologiya İnstitutu

2.3. Arxeologiya və Antropologiya 
İnstitutu ”.

 Azərbaycan Milli Elmlər Akademi-
yası bu Qərardan irəli gələn məsələləri 
həll etsin. 

